
GOUVÈNÈ CUOMO ANONSE SÈTIFIKASYON PREMYE BIZNIS VETERAN ANDIKAPE ETA  

 

21 Biznis New York te jwenn sètifikasyon nan kad pwogram ki pi robis nan peyi a 

 

Gouvènè Andrew M. Cuomo jodia te anonse premye seri biznis ki sètifye kòm sèvis veteran andikape ki 

posede biznis nan Eta New York. 21 nouvo biznis ki sètifye yo kouvri yon varyete machandiz ak sèvis ki 

gen ladan sèvis konstriksyon, sèvis finansye ak yon varyete atik. Deziyasyon an, ki te kreye pa Lwa sou 

sèvis veteran andikape ki posede biznis yo, fè chak biznis elijib pou patisipe nan opòtinite kontra avèk 

Eta. 

 

“Kreye pwogram sa a pou sèvis veteran ki andikape yo nan New York se yon lòt fason pou montre 

pwofon apresyasyon nou pou brav gason ak fi yo ki te sèvi peyi nou an,” Gouvènè Cuomo te deklare. “Lè 

yo bay opòtinite sa yo, New York yon fwa ankò ap dirije wout la nan fason peyi nou an sipòte moun yo ki 

te sèvi, e mwen fyè pou m anonse premye biznis yo ki sètifye anba inisyativ sa a.” 

 

Biwo Divizyon Sèvis Jeneral Devlopman Biznis Veteran ki andikape yo [Office of General Services Division 

of Service Disabled Veterans' Business Development] sètifye biznis yo sa ki dirije pa de veteran ki gen 

anpil eksperyans nan biznis. Depi yo te fin mete aplikasyon yo disponib nan kòmansman mwa oktòb, 

divizyon an te mete sou pye yon sansibilizasyon agresif ak strateji maketing pou plis ankouraje 

aplikasyon yo. Ou kapab wè lis 21 nouvo biznis ki fenk sètifye yo LA. 

 

Lwa sou sèvis veteran andikape ki posede biznis yo, te siyen an lwa pa Gouvènè Cuomo nan mwa me ki 

sot pase a, te etabli yon objektif sis pousan pou patisipasyon nan kontra eta a veteran ki posede biznis 

yo anplis de lòt mezi pou sipòte konpayi sa yo. Objektif gouvènman federal pou atribye kontra a veteran 

ki posede biznis yo se sèlman twa pousan e okenn lòt eta nan peyi a pa ofri yon pwogram robis konsa ki 

enkli kontra rezèv a ti biznis sa yo. 

 

Biwo Sèvis Jeneral Komisyonè a RoAnn M. Destito te deklare, “Mwen kontan dèske OGS te sètifye 

premye biznis yo anba lwa sou veteran andikape ki posede biznis Gouvènè Cuomo. Li jis ke sèvis veteran 

ki andikape yo resevwa sipò piblik e pou yo ka plènman ak itilman patisipe nan acha piblik ak kontra 

Eta.” 

 

Direktè Divizyon Afè Veteran Eta New York Eric J. Hesse te deklare, “Nouvèl ke premye seri sètifikasyon 

ki te fèt yo pral yon bòn nouvèl pou veteran Eta New York yo. Grasa angajman Gouvènè Cuomo, 

pwogram sa a pral kreye gwo nouvo opòtinite ekonomik pou veteran yo.” 

 

Pou w kalifye kòm yon sèvis veteran andikape posede, pwopriyetè a oswa pwopriyetè yo ta dwe 

resevwa yon konpansasyon klasman de 10 pousan oswa pi gwo ki soti nan depatman afè veteran Etazini 

oswa ki te pran yon blesi pandan li te an inifòm egal a yon konpansasyon klasman de 10 pousan oswa pi 

plis ki soti nan depatman afè veteran Etazini. Veteran Gad Nasyonal egalman pral elijib sou konfimasyon 

pa yon sèvis-andikap pa divizyon afè veteran Eta New York. 

 

Gouvènè Cuomo te fè asistans travay pou veteran yo yon priyorite nan administrasyon li an. Inisyativ 

“Experience Counts” li a tradwi konpetans militè veteran yo ak eksperyans nan opòtinite pou travay, e 

pwogram kredi taks $74 milyon dola li a ankouraje anplwayè yo pou anboche veteran New York yo apre 

9/11 ki aktyèlman pa p travay pou omwen sis mwa anvan. 

 

New York se kay plis pase 900.000 veteran, 71 pousan ladan yo te sèvi pandan peryòd konfli yo. 

 

Wap jwenn plis enfòmasyon sou pwogram lan, enkli aplikasyon pou sètifikasyon, ki disponib sou entènèt 

la. Biznis yo ka kontakte tou Biwo Sèvis Jenral dirèkteman lè yo rele (844) 579-7570 oswa voye imèl nan 

veteransdevelopment@ogs.ny.gov.  

